
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শূন্য জমি পড়ে আছে আদিগন্ত

এইখানে ধানের সুন্দর ছিল, ছিল ধ্যান, ছিল

অন্তরিক্ষ থেকে আমর্ম-স্ফুরিত মেঘ

কবে ফুরিয়েছে আলো, কবে রিক্ত হল বর্ষণের ভাষা

কেউ তো বলেনি কোনোদিন

মেনে নিই শুধু ভঙ্গুর বিরহ আর মৌন দাহকথা

শূন্য হোক গাঢ়তর সূর্যাস্তের বেলা

জমি পড়ে থাকে আদিগন্ত, স্মৃতিভারাতুর




 

সন্ধ্যা॥ ৬-৪৫॥ তদেব






ও নদী ও আলো

এবার নতুন ভাষা দাও

ও নদী ও পাখি

শেখাও শেখাও উড়ালের বারমাস্যা

ও নদী ও মেঘ

নিয়ে এসো পুরোনো আকাশকথা

ও নদী ও রাত্রি

জাগাও জাগাও সেই মেধাবী বিষাদ

আঁজলা ভরা জলের মতো

দাও ভাষা, ভাষার ঈশ্বরী




 

রাত॥ ৭-৪৫॥ ৪.৪.২০১১॥ বিশ্ববিদ্যালয় আবাসন

		 এই পাতা শেষ সম্পাদিত হয়েছে ১৩:৩৪টার সময়, ১২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

